
and practical capabilities essential for mastering the English language 

in modern educational contexts. 

Annotatasiya: Maqolada so‘z turkumlari, derivatsiya va 

konversiya hodisalari hamda ularni texnologiya asosida o‘qitish 

metodikasi tahlil qilinadi, raqamli vositalar va sun’iy intellekt 

yordamida til ko‘nikmalarini rivojlantirish imkoniyatlari ko‘rsatiladi. 

Kalit so‘zlar: so‘z turkumlari, derivatsiya, konversiya, so‘z 

yasalishi, texnologiya, interaktiv ta’lim, sun’iy intellect 

Статья анализирует части речи, деривацию и конверсию, а 

также методику их преподавания с использованием технологий, 

показывая возможности развития языковых навыков с помощью 

цифровых инструментов и искусственного интеллекта. 

Ключевые слова: части речи, деривация, конверсия, 

словообразование, технологии, интерактивное обучение, 

The article analyzes word classes, derivation, and conversion, 

along with methods of teaching them using technology, highlighting how 

digital tools and artificial intelligence can enhance language skills. 

Keywords: word classes, derivation, conversion, word formation, 

technology, interactive learning, artificial intelligence 

 

Ingliz tilida so‘z turkumlari - bu so‘zlarning gapdagi grammatik 

va semantik funksiyasiga ko‘ra guruhlanishi hisoblanadi. So‘z 

turkumlarini bilish tilni o‘rganishda asosiy nazariy baza bo‘lib, u 

o‘quvchilarga so‘zlarni to‘g‘ri ishlatish, gap tuzish va matnni mazmunli 

ifodalash imkonini beradi.[1]  So‘z turkumlari nafaqat ingliz tilida, balki 

boshqa tillarda ham grammatik jihatdan va ularning gapdagi 

bajaradigan vazifasi nuqtai nazaridan o‘xshashlikka ega bo‘lib, tahliliy 

natijalarni o‘quvchilarga aniq yetkazish imkonini beradi. Ingliz 

morfologiyasida texnologiyalar yordamida so‘z turkumlarini 

o‘quvchilarga guruhlab o‘rgatish jarayoni samaraliroq bo‘lib, so‘zlarning 

ifodalanish maqsadini ham yaqqol ko‘rsatadi. Masalan, onlayn platforma 

twee.com misolida, darsga oid testlar yoki qo‘shiqlar yordamida ba’zi 

so‘zlar tushirib qoldiriladi va o‘quvchilar ularni to‘ldiradi. So‘z topilgach, 

u morfologik tahlil qilinadi. So‘z qo‘shimchalarga ajratiladi, so‘z yasovchi 

va shakl yasovchi turkumlariga bo‘linadi. Shu tarzda, o‘quvchilar 

so‘zning tuzilishi va grammatik xususiyatlarini amaliy ravishda 

o‘rganadilar. 

So‘z turkumlari har bir so‘zning gapdagi rolini belgilaydi va shu 

orqali tilning strukturaviy tizimi shakllanadi.[2] Ingliz tilida asosiy so‘z 

turkumlari quyidagilardir: 

1. Noun (ot) – shaxs, joy, narsa yoki tushunchani bildiradi. 

Misol: teacher, city, happiness. 

Izoh: Otlar gapda odatda sub’ekt yoki predikat rolini bajaradi. 

2. Verb (fe’l) – harakat, holat yoki jarayonni ifodalaydi. 

Misol: run, think, is. 

Izoh: Fe’llar gapning asosiy qismi bo‘lib, voqeani yoki harakatni 

bildiradi. 

3. Adjective (sifat) – otning xususiyatini aniqlaydi. 

Misol: beautiful, tall, interesting. 

Izoh: Sifatlar o‘quvchilarga otni batafsil tasvirlash imkonini 

beradi. 

4. Adverb (ravish) – fe’l, sifat yoki boshqa ravishlarni aniqlaydi. 

Misol: quickly, very, well. 

Izoh: Ravishlar gapning harakat yoki sifatini ko‘rsatishda muhim 

rol o‘ynaydi. 

5. Pronoun (olmosh) – otdan o‘rnini bosadi. 

Misol: he, she, it, they. 

Izoh: Olmoshlar takroriylikni kamaytiradi va matnni silliq qiladi. 

6. Preposition (predlog) – so‘zlar yoki iboralar orasidagi 

munosabatni bildiradi. 

Misol: in, on, at, with. 

Izoh: Predloglar kontekstni aniqlash va gap mazmunini 

tushunishga yordam beradi. 

7. Conjunction (bog‘lovchi) – so‘zlar, iboralar yoki gaplarni 

bog‘laydi. 

Misol: and, but, because. 

Izoh: Bog‘lovchilar mantiqiy va grammatik aloqani ta’minlaydi. 

8. Article (maqola) – otni aniqlaydi yoki umumiyligini bildiradi. 

Misol: a, an, the. 

Ta’lim texnologiyalaridan foydalangan holda dars jarayonlarini 

tashkil etsak, so‘z turkumlarining vazifasini qo‘shimchalar yordamida 

o‘quvchilarga ularning ishlatilish maqsadi o‘zgarishi yoki 

o‘zgarmasligini savol-javob shaklida tushuntirish mumkin. Masalan, 

quiz.com, JeopardyLabs va boshqa onlayn interaktiv platformalar 

yordamida bu jarayon qiziqarli va samarali tarzda o‘tkazilishi 

mumkin.[3]  Bunday platformalarda o‘quvchilar nafaqat so‘zning qaysi 

turkumga tegishli ekanligini, balki uning boshqa vazifalarini ham 

aniqlay oladi va morfologik-semantik tahlilni mustaqil ravishda 

bajaradi. Masalan, o‘quvchi “run” so‘zini tekshirayotganda, u fe’l sifatida 

harakatni bildirishi, lekin “runner” shaklida ot sifatida ishlatilishini 

ham ko‘rishi mumkin, shuningdek qo‘shimchalar orqali yangi so‘z yasash 

imkoniyatini ham o‘rganadi. 

Yuqorida ta’kidlab o‘tilganidek, so‘zlarning asos va qo‘shimchalari 

qanday o‘zgarishini va shu kabi jarayonlarni tahlil qila olgan o‘quvchi, 

ingliz tilida so‘zlar hosil qilish jarayoni - derivatsiyani -ham oson 

tushunadi va amalda tatbiq eta oladi.[4] Masalan, o‘quvchi “happy” 

so‘zidan “happiness” yoki “unhappy” so‘zlarini hosil qilganda, 

qo‘shimchalar yordamida ma’no va turkumni qanday o‘zgartirish 

mumkinligini ko‘radi. Bu jarayon o‘quvchiga so‘z boyligini oshirish va 

og‘zaki nutq ko‘nikmalarini rivojlantirishda yordam beradi. Shuningdek, 

ta’lim texnologiyalari o‘quvchilarga tushuntirishni soddalashtiradi, 

interaktiv mashqlar va vizual materiallar yordamida mavzuni osonroq 

o‘zlashtirish imkonini yaratadi. Masalan, onlayn platformalarda 

derivatsion mashqlarni bajarish orqali o‘quvchilar yangi so‘zlarni 

mustaqil shakllantirishi mumkin. Masalan, “teach” so‘zini olsak, u fe’l 

turkumiga mansub bo‘lib, harakat yoki jarayonni bildiradi. Agar unga “-

er” qo‘shimchasini qo‘shsak, “teacher” shaklida otga aylanishi va shaxsni 

bildirishi mumkin. Shu tarzda o‘quvchilarga derivatsiya jarayoni va so‘z 

turkumlarining o‘zaro bog‘liqligi tushuntiriladi. Agar bu jarayon 

an’anaviy usulda tushuntirilsa, til o‘rganishdagi qiyinchiliklar 

o‘quvchilarning natijalariga salbiy ta’sir qilishi mumkin. Biroq 

zamonaviy ta’lim texnologiyalari, interaktiv mashqlar, debatlar yoki 

o‘yin shaklida dars olib borilganda, hatto tortinchoq o‘quvchilar ham 

asta-sekin bilim olish nuqtasiga yetadi, darsga 10 nafar faol o‘quvchi 

qatnashayotgan bo‘lsa, interaktiv va gamifikatsiyalangan usullar 

yordamida ularning barchasini 100% natijaga erishish darajasiga olib 

chiqish mumkin. 

O‘qitish texnologiyalari va metodlarini takomillashtirish 

jarayonida, biz o‘quvchilarga til o‘rgatish jarayonini yanada samarali va 

natijaga boy qilish uchun metodologik va texnologik usullar ishlab 

chiqamiz.[5] Shu jarayonda til o‘rgatishda uchraydigan yana bir 

qiyinchilik - konversiya, ya’ni bir so‘zning ma’nosi va so‘z turkumini 

o‘zgartirish jarayonidir. Masalan, “run” fe’li odatda harakatni bildiradi, 

lekin uni “a run” shaklida ishlatsak, u ot bo‘lib, bir voqea yoki 

harakatning nomini bildiradi. Shu kabi konversiya jarayonini interaktiv 

mashqlar va onlayn platformalar yordamida o‘quvchilarga tushuntirish, 

ularning til ko‘nikmalarini yanada mustahkamlaydi va so‘zlarning turli 

vazifalarini amaliy ravishda qo‘llash imkonini beradi. Zamonaviy ta’lim 

texnologiyalari yordamida o‘quvchilar bu jarayonlarni interaktiv tarzda 

o‘rganadi: ular so‘zlarni turkum va ma’no o‘zgarishiga qarab ajratadi, 

tahlil qiladi va mustaqil qo‘llashni o‘rganadi. Shu orqali, o‘quvchilarning 

leksik va grammatik kompetensiyasi rivojlantiriladi, og‘zaki va yozma 

nutq ko‘nikmalari mustahkamlanadi. 

Bundan tashqari, platformalar va o‘yin shaklidagi mashqlar orqali 

dars jarayoni qiziqarli va motivatsion bo‘lib, tortinchoq o‘quvchilar ham 

asta-sekin ishtirok etishga o‘rganadi. Natijada, individual yondashuv 

bilan har bir o‘quvchi o‘z darajasida bilim olish imkoniyatiga ega 

bo‘ladi.[6] Ta’lim texnologiyalari va metodlarini samarali qo‘llash orqali 

o‘quvchilarda ingliz tilidagi so‘z turkumlari, derivatsiya va konversiya 

jarayonlarini chuqur tushunish imkoniyati yaratiladi. Interaktiv 

platformalar, onlayn testlar va o‘yinlar yordamida o‘quvchilar 

so‘zlarning asos va qo‘shimchalari orqali ularning ma’nosi va turkumini 

qanday o‘zgartirish mumkinligini amaliy tarzda o‘rganadi. Masalan, 

“teach” fe’li “-er” qo‘shimchasi bilan “teacher” otiga aylanishi, yoki “text” 

otining “to text” shaklida fe’lga aylanishi kabi misollar orqali derivatsiya 

va konversiya jarayonlari aniq tushuntiriladi. 

Bunday yondashuv nafaqat so‘z boyligini oshirish va grammatik 

kompetensiyani rivojlantirishga yordam beradi, balki og‘zaki va yozma 

nutq ko‘nikmalarini mustahkamlaydi. Shuningdek, darslarni 

gamifikatsiyalash va interaktiv mashqlar bilan boyitish orqali tortinchoq 

o‘quvchilar ham o‘zlashtirish jarayoniga faolroq jalb qilinadi. Natijada, 

zamonaviy ta’lim texnologiyalari yordamida til o‘rganish jarayoni 

samaraliroq, motivatsion va natijaga boy bo‘ladi. 

